
Ilitariyauyukhat 
Tahapkua Taryup Hinaagut Utiqtittinahuaqtangit Ilitquhirnut Nunavunmi (CRN) havaktait piqaqtut qauyimayainnik 
200 Iningingnit Inungnit, anguniaqtunitlu, aallanitlu hinaaniittunik atuqpaktut. Tahapkuat tunihivaktut qauyimayamingnik 
ilitariyavut ayiunmatalu inuuvakkamikkullu. Ilitariyavut tamaitalu quyagiyavut tunivangmata hivituyumik havaktaqtimnut 
aulapkaivlutiklu qauyimayuhanik qauyimayamingniklu tahamani nunamingni. Tamaita quyagiyumayavut HTAsiinik aulapkaiyut 
ikayuqpakkamik havaqatigiyakhaptingnik nunallamingni pivakkamik, uqaqatigivlugit taimaalu katimaqatigivlugit taimaalu 
quyagiyavut tamaita HTAkut ikayuqpangmata havaamun, Nunavutlu kavamanga ikayuqpangmata kiinauyakkut taimaalu 
quyagiyaavut DFOkut kiinauyakkut ikayuqtut talvuuna Taryup Hinaagut Utiqtittiningit Manngit. 

Qulvanit Katitiqhimayut 
Taamna Taryup Hinaagut Utiqtittinahuaqtangit Ilitquhirnut Nunavunmi (CRN) havaktaat pivaktuq Inuit 
Qaujimajatuqangitnit (IQ) titiraqattaqhugit ihuuhiutait qanurinmanaata tahapkunanga tariungmiutanik 
nayuqpaktangutlu. Tahamna hivuniriplugu nauqhiyut havaktamingnik ilitturiyumaplugu taimaalu 
qanuriliurutikhamingnik mihingnaqyuangittaanani ayungnailrukkut aktuumayunut tariungmiuttanun tamaita nunainni 
25ni nunahimayuni Nunavutmi. Ataani taffuma Taryumik Amiqhiyut Parnaiyautaimi (OPP), Kaanatap Kavamanga 
ilitariyaat taryup hinaagut utiqtittiningit piutqiyaq ilitaripkainik qayangnaqtutnik pilraanat tariungmiutat nayugaanunlu 
taimaalu uumayunun niginiaqviinnun tammaqtiinnaqniaqtait. Taamna “taryup hinaagut utiqtittiningit” imaa 
kaniqaqtuq, ilitquhingmigu iliffaaqlugu huna aalanguktihimayuq; ihuhittiakpiaqlugu pitquhia, taimaaluunniin 
munarilugu ihuitaililugu hivuniptingni. “Taryup hinaagut” kaniqaqtuq init tamaita tariungmiutatlu nunalu 
nayuqpaktaqtik aktuumaniik attauhiugamik. 

Una kinguliq maqpiraaq titiraqhimayait qanuriliurutait CRNkut nauhiuqtut havaqatigiit talvanga Tarium Hikutirviani 1, 
2017min talvunga Hitutiluqvianun 31, 2022mun; takuuttiaqtakhat naunaikhimayut ilitatik taapkunuuna CRNkut 
havaqatigiinnit. Iningnihaatlu, anguniaqtullu, nunahimayullu nunallaani ilihimapkaktait qauyimayatik taffumuna 
qanurinmanaan hinaaqangninitigut uumayuutiallu tamnalu ilitariblugit havaktakhait nunallaamingni. 
Ilihimattiaquyauyuq tahamna Nuvakyuaq-19 hiamittaqtuq, aullahigami Qiqaiyalirviani 2020mi aullaqatilimaiqtiqhugit 
Inuit nunallaanun, taimaa Nunavutmiutat atauttimi havaktut iningitait upaktaqtatik inilaat talvani umiktinnagu 
havaktaqtik tallimani nunallaani, 25min Nunavutmiittuni (Kangirliniq, Kimmirut, Mittimatalik taamnalu Ikpiaryuk). 
Nunallaanut pulaaqtaqtillugit, havaqatigiit imaa piyyut, nunauyat atuqhugit ilitturittiaqtut tahapkunuuna 
Anguniaqtiitigutlu Naniriaqtuqtutigutlu Katimayiinnit, Hamletkunilu havaktut, Iningnihaanilu, aallalu ilauyumayut 
titiraqublugit qauyimayatik hinaata qanurijuhianik aallangutainniklu. Tahapkuat katitikhimayut taimaa aulhikmat 
havaaq tahamna tautuktitauyuq talvanga pihimagami tamanut pingittuq hinaani ihuirutainnik taimaalu nunallaat 
piyumalluaqtait nunallaat. Una maqpiraaq katitihimayunik titiraqhimayunik ihuahaqtaaqtunik taapkunanga Taryup 
Hinaagut Utiqtittinahuaqtangit Ilitquhirnut Nunavunmi havaktainnit ilihimapkaiyuq titiraqhimayainnik qaritauyami 
havaktainni ittuq (coastalnunavut.ca)mi takuyumaguffi qanuriliurutainnik. 

Takugakhaluat qauriliurutikhait naunaihimayut uvani titiraqhimayuni: 
• Iniqhimayut 25ni nunallaanit takummatait 
• Pivallialiqtut taaffumuuna havaktainnut qaritauyami talimanik uqahinikkut (Inuktitut, Inuinnaqtun, 

Qablunaatun, Uiviitun) 
• Inihimayun ilauyunit nunauyakkun piyyut 21 nunallaani 
• Avatingnuuqhutik qaritauyakkun pilluarumayamingnik ihuahautikhat talvani 21 nunallaani 
• Iniqtun pingahut ayungnaqtun katihimayut takuuqpiaqhimayut piuluaqtunik aktuumayut hinaanut 

uumayuutigut aallangutaitlu tahapkunani Kivalliqmi, Kitikmeoni, talvanilu Qikiqtaaluk ininaani 
Nunavutmi 

• Iniqtullu tapkuat 9 ihuahautikhait hivumuujutikhat talvanga nunamingnit ihuahaqhimayait aulatikhait 

Katihimayut nunummaat uqaqhimayut kiuyatik ilauyunit tallimat nunallanit aluahiyut ihuahaqtaqhainnik havaaginni, 
Itqaumaplutik taffuma Taryup Hinaagut Utiqtittinahuaqtangit Ilitquhirnut Nunavunmi havaktaani, tautukhugitlu 
hivumunnamingni piuyukhat havakpaktakhainni. 


